
https://dic.academic.ru/dic.nsf/dic_economic_law/8813/%D0%9D%D0%95%D0%97%D0%90%D

0%9A%D0%9E%D0%9D%D0%9D%D0%90%D0%AF 

8. НП «Спутник Казахстан». Браконьеров осудили за охоту на сайгаков на западе 
Казахстана. 
https://ru.sputniknews.kz/regions/20180219/4659351/brakoner-ohota-sajgak-kazakhstan.html 

9. НП «Zakon.kz». Незаконная охота. Сотрудники "Охотзоопрома" причастны к 
убийству 154 сайгаков.  
10. НП «Экспресс К». Столичные браконьеры устроили охоту в местах обитания 
фламинго.  
https://express-

k.kz/news/svodka/stolichnye_brakonery_ustroili_okhotu_v_mestakh_obitaniya_flamingo-146790 

11. НП «Караван». Чем привлекателен бизнес на сайгаках. 
https://www.caravan.kz/gazeta/chem-privlekatelen-biznes-na-sajjgakakh-420898/ 

12. НП «Хабар 24». Наказание за все виды браконьерства ужесточили в РК. 
https://24.kz/ru/news/social/item/352695-nakazanie-za-vse-vidy-brakonerstva-uzhestochili-v-rk 

13. Уголовный кодекс Республики Казахстан от 3 июля 2014 года № 226-V (с 
изменениями и дополнениями по состоянию на 11.01.2020 г.) 

Қазақстан Республикасында тұрғын үй-коммуналды қатынастар саласында 
туындайтын басты мəселелердің бірі ол үй-жай (пəтерлер) иелерінің кооперативі, яғни оның 
құрылуы, меншік иелерінің құқықтары мен міндеттерінің қаншалықты заңға сəйкес сақталуы 
жəне пəтер иелерінің кооперативіндегі меншік иелері мен кооперативтің ұсынатын 
қызметінің арасында туындайтын қандай да бір даулы жағдайларды заңды тұрғыда реттеу 
мəселесі. Қысқаша тоқталып өтсем, кондоминиум деген ол бір объектіні, көбінде тұрғын 
үйді бірнеше меншік иелерінің бірлесіп иеленуі. Тиісінше сол тұрғын үйдің əрбір иеленушісі 
өз меншігіндегі мүлікті иеленуге, пайдалануға жəне басқаруға толық құқылы. Кондоминиум 
объектісін басқару мақсатында, меншік иелері бірігіп тұрғын үйді күтіп бағу үшін, қандай да 
бір қызмет көрсету ұйымдарына жүгінеді.  

Жалпы Қазақстан Республикасында тұрғын үй коммуналды қатынастар Азаматтық 
кодекс нормаларымен, «Тұтыну кооперативі туралы» Қазақстан Республикасы Заңымен, 
«Тұрғын үй қатынастары туралы» Қазақстан Республикасы Заңының нормаларымен жəне 
соларға сəйкес шығарылатын өзге де Қазақстан Республикасының заңнамаларымен 
реттеледі.  

«Тұрғын үй қатынастары туралы» ҚР Заңының 42-бабы 2-тармағы 2) тармақшасына 
сəйкес, үй-жай (пəтерлер) иелерінің кооперативі кондоминиім объектілерімен басқару 
нысандарының бірі болып табылады. Кондоминиум объектісін басқару нысаны бойынша 
институттардың статистикасына сəйкес, Қазақстандағы жылжымайтын мүлік иелерінің 
басым көпшілігі (жалпы санының 42%)  көбінде үй-жай (пəтерлер) иелерінің кооперативінің 
қызметіне жүгінеді.  

Үй-жай (пəтерлер) иелерінің кооперативі ол бейкоммерциялық заңды тұлға болып 
табылатын меншік иелерінің бірлестігі. Үй-жай (пəтерлер) иелерінің кооперативі қызметін 
меншік иелері бірлесе отырып ерікті түрде сайлаған төраға басқарады. Оның қызметті 
тікелей жүзеге асыратын атқарушы органы бар, Кооператив мүшелеріне, меншік иелеріне 
жəне барлық мүдделі тұлғаларға келесідей қызметтерді ұсыну олардың басты міндеттеріне 
жатады: 

• Тұтыну кооперативі туралы» Қазақстан Республикасы Заңының 14-бабы 5-

тармағына сəйкес, үй-жай (пəтерлер) иелерінің кооперативінің атқарушы органы оның 
мүшелеріне міндетті түрде үй-жай (пəтерлер) иелерінің кооперативі мен оның органдарының 
қызметі туралы деректермен, оның ішінде бухгалтерлік есепке алу, есептілік жəне жарғыда 
көзделген өзге де құжаттармен ақпараттандыруға міндетті;  

• Әрбір қаржылық жыл үшін қаржылық есеп беру, сондай-ақ кондоминиум 
объектісін күтіп ұстау мен пайдалануға кететін шығындарды жабу үшін қажет болатын 
қаражат бойынша жылдық смета жобаларын дайындап, меншік иелеріне ұсынуға тиісті 
(«Тұрғын үй қатынастары туралы» Заңның 47-бабы 9-тармағы).  

Одан бөлек, үй-жай (пəтерлер) иелерінің кооперативі меншік иелеріне қызмет 
көрсеткендіктен, олардың алдында да біршама міндеттерді өз мойнына жүктейді, нақтырақ 
айтқанда: 

• Келесі есептік кезең алдында, əр тоқсан сайын айдың бірінші он күнінде, ортақ 
меншікті пайдалануға байланысты қызмет көрсетуге нақты кеткен шығындарды көрсете 
отырып,  кондоминиум объектісін басқару бойынша есеп беру («Тұрғын үй қатынастары 
туралы» Заңның 50-2-бабы). 

Қалған барлық мүдделі тұлғаларға:  
• үй-жай (пəтерлер) иелерінің кооперативінің жарғысымен таныстыру (ҚР 

Азаматтық кодексінің 41-бабы 7-бөлімі).  
Мемлекет басшысы Нұрсұлтан Әбішұлы Назарбаев Халыққа Жолдауында 

экономикадағы бəсекелестікті дамыту жəне тұрғын үй-коммуналды шаруашылық пен табиғи 
монополиялар қызметтерінің тарифтерінде көптеген мəселелерге назар аудара отырып, 
тəртіп орнату жөнінде нақты шаралар қабылдауды тапсырған. Елбасының аталған мəселеге 
ерекше назар аударуының да өз себептері бар, өйткені заңнамада барлық екі тараптың да 
құқықтары мен міндеттері нақты көрсетілген, заң нормаларымен барлық құқықтар реттелген, 
алайда іс жүзінде меншік иелері мен үй-жай (пəтерлер) иелерінің кооперативінің арасындағы 
қатынас көбінде біршама қиындықтар тудырады, даулы мəселелерге əкеледі, мысалы:  

1. Іс жүзінде меншік иелерінің тұрғын үй қатынастары туралы заңнамаларды 
білмеуі; 

Осы мəселеге байланысты Астана қаласы бойынша жүргізілген сауалнамаға сүйенсек, 
Астана қаласының меншік иелерінің 50%-дан астамы өз құқықтарын толыққанды білмейтін 
болып шықты. 

Меншік иелерінің меншікті иелене тұра, осы саладағы қатынастардың заң жүзінде 
құқықтық реттелуінің білмеуі өз кезегінде меншік иелерінің меншікті басқарумен 
айналысуға деген ынтасының болмауына, басқаруға көмек ретінде ат салысуға 
қызығушылықтың танытпауына əкеп соғады. Нəтижесінде мүлік иеленушілері үй-жай 
(пəтерлер) иелерінің кооперативі қызметіне өз қаражатының қаншалықты дұрыс кетіп 
жатқандығына мониторинг жүргізе алмай, шығынға ұшырап жатады.  

2. Кондоминиум объектісін басқару органдары, оның ішінде үй-жай (пəтерлер) 
иелерінің кооперативі қызметінің айқын еместігі, олардың үстінен бақылаудың толыққанды 
жүзеге аспауы; 

«Нұр Отан» партиясының Стратегиялық зерттеу институтының деректеріне сəйкес, 
36% астам Қазақстан Республикасының азаматтар қызмет көрсетуші компаниялардың, 
жауапкершілігі шектеулі серіктестіктердің қызметіндегі ашықтықтың жоқтығына жəне 
оларға ай сайын келіп түсетін қаражатқа бақылаудың жоқтығына сілтеме жасай отырып, үй-

жай (пəтерлер) иелерінің кооперативі жұмысына деген өз наразылықтарын білдірген. Бұл 

меншік иелерінің басқару органдарына деген сенім білдірмеуінің өзіндік себептері жетерлік. 
Оның бірегейі, Алматы қаласы Түрксіб ауданының прокуратурасы тұрғын үй-коммуналды 
қатынастар саласындағы ұйымдарды тексеру барысында, Алматы үй-жай (пəтерлер) 
иелерінің кооперативтерінің басшылары (төрағалары) тұрғындар есебінен сыйақы алып, тіпті 
айыппұл төлейтінін анықтады. Тəртіп бұзушылар тізімінде ондаған алматылық кооператив 
бар. 

3. Бір үй-жай (пəтерлер) иелерінің кооперативінің бірнеше тұрғын үйлерін 
басқару;  

Аталған мəселе тіпті 2017 жылдың 27 сəуір айында Қазақстан Республикасы 
Парламент Мəжілісінде тұрғын үй-коммуналды шаруашылық бойынша дөңгелек үстелде 
нақты айтылған болатын. Бұл қазіргі таңда үй-жай (пəтерлер) иелерінің кооперативі 
қызметіндегі өзекті мəселелердің бірі. Тұрғын үй қорының есебі бойынша, бүкіл Қазақстан 
Республикасы бойынша 78 мыңнан астам көп пəтерлі үй бар. Қазақстанда тек 2984 үй-жай 
(пəтерлер) иелерінің кооперативі қызмет етуде. Бұл жердегі туындауы мүмкін басты мəселе 
бір үй-жай (пəтерлер) иелерінің кооперативі бірден бірнеше тұрғын үйлерге қызмет атқаруы. 
Мəселен, Алматы қаласында 104 тұрғын үйге қызмет ететін жалғыз үй-жай (пəтерлер) 
иелерінің кооперативі бар. Нəтижесінде, бір үйді күтіп бағуға, қамтамасыз етуге жиналған 
ақша, сол үй-жай (пəтерлер) иелерінің кооперативінің қызметіне жүгінетін басқа да тұрғын 
үйлерге теңдей бөлінеді, яғни бүкіл тұрғын үйге бір шот ашылады. Бұл əділетсіз жəне дұрыс 
емес. Әрі тым көп тұрғын үйге қызмет көрсететін кооперативті меншік иелерінің ынталы 
түрде бақылауына қиындық туғызады,  ал жоғарыда атап өткендей меншік иесі атқарушы 
органнан шығындар туралы немесе басқа да үй-жай (пəтерлер) иелерінің кооперативі 
қызметінен туындайтын өзге де есептерді талап етуге толық құқылы. Тағы бір жағдай, 
Астана қаласындағы ЖШС бірден 64 тұрғын үйге қызмет жасайды, ол сөзсіз осы тұрғын 
үйлердің шоты ортақ дегенді білдіреді, бұл тұста келесі бір мəселе туындайды, мəселен 
тəжірибе көрсеткендей, көп меншік иелері ай сайынғы қызмет көрсетуге төлеуге міндетті 
ақшаны бермейді, бірақ пəтерлерге жөндеу жұмыстарын жасауға жиналған қаражат барлық 
тұрғын үйлерге теңдей бөлінеді, қаражат толық көлемде жиналмағандықтан, сапасыз нəтиже 
шығады. Сонымен қатар статистикалық мəліметтерге сəйкес, 2016 жылы Астана қаласының 
өзінде 7382 көп пəтерлі үйлер бар. Көп пəтерлі үйлерді күтіп ұстау бойынша қызмет көрсету 
үшін Астана қаласында заңды түрде небəрі 464 үй-жай (пəтерлер) иелерінің кооперативі 
тіркелген. Яғни, бұл кем дегенде жиырма шақты тұрғын үйде бір ғана кооператив қызмет 
атқарады дегенді білдіреді.   

Жоғарыда көрсетілген мəселелерді саралай келе, күнделікті бақылауда ұстап тұруға 
жеңіл болатын, шығындардың дұрыс жұмсалуын қадағалай отырып, үй-жай (пəтерлер) 
иелерінің кооперативі жұмысын жетілдіру мақсатында, келесілерді ұсынар едім: 

o Ең алдымен жоғарыда көрсетілген мəселелерді жою мақсатында, міндетті 
түрде бір тұрғын үйді тек бір ғана пəтер иеленушілерінің өздерінен құрылған бірлестігі бір 
шотпен қызмет атқаратын қағиданы орнату қажет. Бұл қызмет көрсетудегі айқындықты 
қамтамасыз етуге көмектеседі. Бұл не үшін міндетті талап? Өйткені сол тұрғын үйдің 
иеленушісін тағайындайтын болса, жанашыр адам ретінде адал жұмыс атқаратын болады, 
сонымен қатар ол адаммен байланысқа шығу қиындық туғызбайды. Кооператив төрағасы 
ретінде меншік иелері өздері мүдделі тұлғаны, сол тұрғын үйдің иеленушісін тағайындайды. 
Алайда ол білікті, осы саланы меңгерген тұлға болуы қажет. 

Мұндай тəжірибе Оңтүстік-Шығыс Еуропада орналасқан Молдова Республикасында 
қолданылады:  Пəтер иеленушілерінің бірлестігі кондоминиумдағы меншік иелерінің 
қауымдастығы құрылыс компаниясы тұрғын үйді пайдалануға бергеннен кейін тұрғындар 
тобының бастамасымен құрылған. "Кондоминиумдағы тұрғындар қауымдастығы" нысаны 
басқарудың ең тиімді түрі ретінде таңдалды. Тұрғындар жиналысы əкімшіні, əкімшілік 
кеңесін, цензор комиссиясын сайлады, қауымдастық регламентін, Жарғыны, бір жəне үші 
жылға арналған іс-қимыл Бағдарламасын бекіткен. Жалпы жиналыста əрбір пəтер иесімен 
жеке шарт жасалып, бекітілген.  

Шығыс Еуропа мен Прибалтиканың кейбір мемлекеттерінде (Словакия, Эстония, 
Латвия) көп пəтерлі үйдегі үй - жайлардың меншік иелері серіктестік-заңды тұлға құруға 
емес, үйдегі барлық меншік иелері үшін бірдей жағдайларда басқарушымен (басқарушы 
компаниямен) жалпы шарт жасасуға құқылы. Мұндай жағдайда шешім қабылдауға жауапты 
орган меншік иелерінің жалпы жиналысы болып табылады, ал басқарушы жалпы жиналысты 
қарау жəне бекіту үшін өз ұсыныстарын дайындайды. Сонымен қатар, осы елдердегі 
басқарушылардың жұмыс тəжірибесі олар үшін серіктес ретінде заңды тұлға - меншік иелері 
серіктестігіне ие болған жөн екендігін көрсетеді жəне олар барлық меншік иелерімен шарт 
жасамай, оның басқармасымен өзара іс-қимыл жасайды.  

o Меншік иеленушілердің бірлестігі бағынатын жалғыз орган – ол меншік 
иелерінің өздері, заңды түрде барлық бастама мен жұмысты бақылау адамдардың қолына 
берілетін болады. Егер төраға немесе тексеру комиссиялары заңсыз жұмыс істесе, туындаған 
мəселелер жойылмаса, атқарып отырған тұлғаның жұмысына шағымданып, қайта сайлау 
туралы мəселені қойып, жаңа кандидатураларды дауыс беруге ұсынуға болады. Меншік 
иеленушілердің бірлестігінің төрағасы жыл сайын дауыс беру арқылы, өз ұсыныстарын, 
есептерін көрсете отырып, қайта сайланады. 

o Объектіні қамсыздандыру келесі жолдармен міндетті түрде жүзеге асуы тиіс, 
олар: жөндеу жүргізу; экологиялық қауіпсіздік, техникалық жəне санитарлық нормаларын 
сақтау; қызмет көрсету жəне бухгалтерлік есеп сметасын есептеу; көп пəтерлі ғимараттарға 
қызмет көрсету жəне жөндеу бойынша ұйымдармен екі жақты шарттар жасасады. 

o Жоғарыда аталған бірінші мəселені болдыртпау мақсатында, меншік 
иеленушілері үшін жоғарыда атап өтілген заңдар, меншік иеленушілердің міндеттері мен 
құқықтары, бірлестіктің қызметі туралы  жадынама жасап, оны əр үйдің кіреберісіне ілу. 
Жадынаманы барлық пəтер иеленушілерін таныстыру, қажет болған жағдайда түсіндіру. 

o Әр айдың соңғы жексенбісінде ортақ жиналыс өткізіп, аталған жиналыстарда 
əрбір меншік иесі туындаған мəселелерді төраға мен оның атқарушы органдарына айтып, өз 
ұсынысын білдірулері қажет. Ал тиісінше меншік иеленушілердің бірлестігі, мүшелері мен 
төраға міндетті есептерді баяндауы тиіс. Яғни екі жақты жұмыс жүргізілуі тиіс.  

Қорыта келе айтарым, жоғарыда айтылған ұсыныстар Қазақстан Республикасының 
қолданыстағы заңнамасын, елде қалыптасқан кондоминиум объектісін басқару практикасы 
мен тиісті халықаралық тəжірибені зерделеу негізінде жүзеге асырылады. Бұл ұсыныс қазіргі 
таңда осы салада алдағы қатарда жүрген мемлекеттердің тəжірибесінде сəтті қолданылып 
жүрген басқарудың нысаны. Мен ұсынып отырған қағида ол мүлдем басқа басқару нысаны 
емес. Яғни ол кооператив жұмысы жоғары деңгейде жұмыс жасауына өз септігін тигізетін 
ұсыныстар. Оны жүзеге асыру əбден мүмкін жəне ол сөзсіз жағдайды жақсартатынына мен 
сенемін.  

 Сыйға тарту шарты бойынша бiр тарап (сыйға тартушы) басқа тараптың 
(сыйды алушының) меншiгiне затты не өзiне немесе үшiншi тұлғаға мүлiктiк құқықты 
(талапты) тегiн бередi немесе беруге мiндеттенедi не оны үшiншi тұлғаның алдындағы 
мүлiктiк мiндеттен босатады немесе босатуға мiндеттенедi[1]. 

 Сыйға тарту Азаматтық құқықтағы көне шарттардың бірі болып табылады. Рим 
құқығының республика кезеңінен бастап (б.з. д. V-І ғғ.) сыйға тарту меншік құқығының 
пайда болу негіздерінің бірі болып танылды. Революцияға дейінгі азаматтық заңнамада 
сыйға тарту келісім шарттардан алынып, тек заттық құқықтардың пайда болуының негізі 
ретінде қарастырылды. Сыйға тарту шартының мəні мүлікті өтеусіз беруден тұрады. Сыйға 
тарту шарты өзінің табиғаты бойынша қарсы қанағаттандыруды көздемейді. Кез келген 
қарсы міндеттеме сыйға тарту моделінің өзіне қайшы келеді. Затты немесе құқықты, не 
міндеттемені қарсы беру болған кезде шарт сыйға тарту болып саналмайды. Сонымен, сыйға 
тарту шарты ақысыз, нақты және біржақты шарт болып табылады[2]. 

  Сыйға тарту шартының нысаны болып азаматтық айналымнан алынбаған заттар жəне 
азаматтық құқықтың дербес объектісі бола алатын мүліктік құқықтар табылады. Сондықтан 
көрсетілген мүліктік құқық тек сыйға беруші мен сый алушының арасында ғана мəні болмай 
ол басқа да тұлғалардың қатысуы мен азаматтық айналымда кеңінен қолдануға жарамды 
болу керек. Әлдекiмге затты немесе мүлiктiк құқықты тегiн беруге уəде ету не əлдекiмдi 
мүлiктiк мiндеттен (сыйға тартуға уəде беруден) босату сыйға тарту шарты болып танылады 
жəне егер уəде тиiстi нысанда (508-баптың 2-тармағы) жасалса жəне алдағы уақытта нақты 
тұлғаға затты немесе құқықты тегiн беру, не оны мүлiктiк мiндеттен босатуға айқын ниет 
бiлдiрiлген болса, уəде берушiнi босатпайды. 

 Қандайда бір игілікті қайтарымсыз алу əрқашан сыйға тарту болып табылмайды. «Рим 
құқығында қайтарымсыз пайдалану, процентсіз займ жəне қайтарымсыз сақтау сыйға тарту 
деп қарастырылмаған». Сыйға тарту болып бір нəрсені уақытша пайдалануға беру немесе 
ақысыз қызметті жүзеге асыру болып келмейді, тек сезілетін нəрсені беру сыйға тарту болып 
бағалануы мүмкін. Айтылған ҚР-ның азаматтық құқық доктринасында қалыптасқан сыйға 
тарту шартының түсінігіне жəне оның пəніне қарама-қарсы келмейді. Егерде сыйға тарту 
белгілі бір міндеттемеден босатады, онда, бұл əрекетте біз азаматтық-құқықтық міндеттемені 
барынша көшіру арқылы тоқтату сияқты Азаматтық кодексінің 373-бабымен көзделген 
əрекеттен өзгешелік байқай аламыз. [3]. 

